
EBAZPENA, 2023ko uztailaren 27koa, Energiaren Euskal Erakundeko zuzendari nagusiarena, 

garatzeko bidean dauden itsas arloko energia-teknologia berriztagarriak erakusteko eta balioz-
kotzeko inbertsioetarako 2023. urterako laguntzen programaren oinarri arautzaileak onartzen, 
deialdia egiten eta argitaratzen dituena.

Energiaren Euskal Erakundea Eusko Jaurlaritzaren Ekonomiaren Garapen eta Azpiegiture-
tako Sailaren menpeko zuzenbide pribatuko erakunde publikoa dugu, eta bere gain hartzen ditu 
aurrezpena eta energia-efizientzia, energia-baliabide berriztagarriak, energia-dibertsifikazioa eta 
energia-azpiegituren sustapena bultzatzera bideratutako jardunak, betiere EAE Euskal Autonomia 
Erkidegoaren esparruan.

Energia-baliabideen eskasiak eta energiaren erabilerak ingurumenaren gain duen intzidentziak 
gero eta eragin handiagoa dute administrazioaren zein gizartearen kezkan. Horri dagokionez, 
2030erako 3E-2030 Euskadiko Energia Estrategian bildutako helburuak betetzera bideratutako 
hainbat ekintza garatzen ari da Energiaren Euskal Erakundea.

Horrenbestez, Euskal Autonomia Erkidegoaren eremu geografikoaren barruan, garatzeko 
bidean dauden itsas arloko energia-teknologia berriztagarriak frogatzeko eta baliozkotzeko proiek-
tuak sustatzea da laguntzen programa honen helburu nagusia.

Azaldutako guztia dela-eta, honako hau

EBAZTEN DUT:

Lehenengoa.– Energiaren Euskal Erakundearen zuzendaritza-organoen eginkizunak arau-
tzen dituen martxoaren 5eko 64/1985 Dekretua bigarrenez aldatzen duen otsailaren 3ko 10/2015 
Dekretuan ezarritakoari jarraikiz, garatzeko bidean dauden itsas arloko energia-teknologia berriz-
tagarriak erakusteko eta baliozkotzeko inbertsioetarako 2023. urterako laguntzen programari 
dagozkion oinarri arautzaileak eta deialdia onartzea. Programaren edukia ebazpen honi eranskin 
gisa eransten zaio.

Bigarrena.– Euskal Herriko Agintaritzaren Aldizkarian osorik argitaratzea Garatzeko bidean 
dauden itsas arloko energia-teknologia berriztagarriak erakusteko eta baliozkotzeko 2023. urte-
rako laguntzen programari dagozkion oinarri arautzaileak onartzen dituen ebazpen hau. Euskal 
Autonomia Erkidegoko ogasun nagusiaren antolarauei buruzko legearen testu bategina onartzen 
duen azaroaren 11ko 1/1997 Legegintzako Dekretuaren 49.2 artikuluari jarraikiz.

Hirugarrena.– Ebazpen honek bide administratiboa agortzen du; hortaz, nahi izanez gero, 
berraztertze-errekurtsoa aurkeztu ahal izango zaio EEEko zuzendari nagusiari, ebazpena EHAAn 
argitaratu eta biharamunetik hasita hilabeteko epean, edo administrazioarekiko auzi-errekurtsoa 
aurkeztu ahal izango da Bilboko Administrazioarekiko Auzien auzitegietan, ebazpena EHAAn argi-
taratu eta biharamunetik hasita bi hilabeteko epean.

Bilbao, 2023ko uztailaren 27a.

Energiaren Euskal Erakundeko zuzendari nagusia,
IÑIGO ANSOLA KAREAGA.

Garapen-bidean dauden itsasoko energia-teknologia berriztagarriak erakusteko eta 
balioztatzeko inbertsioen aldeko laguntza programa

1. Programaren xedea, deskribapena eta dirulaguntzen ezaugarriak

1.1. Eusko Jaurlaritzako Ekonomiaren Garapen, Jasangarritasun eta Ingurumen Sailak, Eusko Jaurlaritzak energia politikaren 
alorrean ezarritako helburuekin bat etorriz, 2030eko Euskadiko Energia Estrategia (3E-2030) dokumentuan zehazten 
denez, eta behar den bultzada publikoaren bidez, honako xede hauek gauzatzen laguntzen du: energiaren kontsumoan 
eraginkortasuna areagotzea, energia sistema lehiakorrago, seguruago eta iraunkorragoa lortzea, ingurumen eragina 
edo inpaktua gutxitzea, kontsumitzeko energia gutxiago erabiltzea eta kanpoko baliabideen mendekotasuna 
murriztea. Horiek horrela, Euskal Autonomia Erkidegoan (aurrerantzean «EAE») garapen-bidean dauden itsasoko 
energia-teknologia berriztagarriak erakusteko eta balioztatzeko inbertsioak sustatzea helburu hartuta, argitara ematen 
da garapen-bidean dauden itsasoko energia-teknologia berriztagarriak erakusteko eta balioztatzeko inbertsioetarako 
laguntza-programa hau (aurrerantzean «laguntza-programa»). 

1.2. Dirulaguntzei buruzko azaroaren 17ko 38/2003 Lege Orokorraren 8.1 artikuluaren arabera (aurrerantzean «DLO»), 
Energiaren Euskal Erakundearen (aurrerantzean «EEE») Zuzendaritza Kontseiluak, 2023ko maiatzaren 4an egindako 
bileran, erabaki zuen, besteak beste, EEEren 2023ko Dirulaguntzen Plan Estrategikoa eguneratzea (kontseilu horrek 
2023ko otsailaren 15ean onartu zuen plan hori). EEEren 2023ko Dirulaguntzen Plan Estrategikoa honako helbide 
honetan dago eskuragarri: https://www.eve.eus/Corporativo/Portal-de-Transparencia/EVE.aspx

1.3. Laguntza-programa honen barruan ematen diren dirulaguntzak itzuli beharrik gabeko dirulaguntzak dira.

1.4. Laguntza programa hau eta bere aplikazioaren ondorioz ematen diren dirulaguntzak bateragarriak diren barne-
merkatuarekin, Europar Batasuneko Funtzionamendu Itunaren 107. artikuluaren 3. apartatuan xedatzen denari 
jarraikiz, eta ez zaio dirulaguntzen berri jakinarazi behar itun horren 108. artikuluan adierazten den batzordeari.

Laguntza programa honetan aurreikusten diren dirulaguntzak, izaera orokorrarekin, Zenbait dirulaguntza-kategoria 
barne-merkatuarekin bateragarriak jotzen dituen Batzordearen 2014ko ekainaren 26ko EB 651/2014 
Erregelamenduaren barruan sartzen dira (aurrerantzean 651/2014 Erregelamendua), eta, bereziki, jarraian aipatzen 
den erregelamendu horretako honako artikulu honen barruan, betiere 2023ko ekainaren 23ko 2023/1315 
Erregelamenduak 651/2014 Erregelamenduari eragindako aldaketen ondoriozko azken idazketaren arabera 
(2023/1315 Erregelamenduaren bidez, 651/2014 Erregelamendua eta 2022/2473 Erregelamendua (DOUE L 167/1) 
aldatzen dira):

25. artikulua: «Ikerketa- eta garapen-proiektuetarako dirulaguntzak».

1.5. Laguntza-programa honen arabera, enpresatzat hartuko da 651/2014 Erregelamenduaren I. eranskinaren 1. eta 2. 
artikuluetan xede horretarako jasotako definizioa.

1.6. Garapen-bidean dauden teknologiak erakusteko eta balioztatzeko laguntzen deialdi honen xedea garapen 
teknologikoak erakusteko eta balioztatzeko jardunei bultzada ematea da, itsasoko energia berriztagarrien eremuan, 
betiere 651/2014 Erregelamenduan ikerketa- eta garapen-proiektuen garapen esperimentaltzat jotzen den horretan 
sartzen badira.

1.7. Era berean, dirulaguntza jasoko duten eta 651/2014 Erregelamenduaren barruan sartzen diren proiektuek erakutsi 
beharko dute laguntza-programa honek ondorio sustatzaile edo pizgarria duela (651/2014 Erregelamenduaren 6. 
artikulua). Ondorio horietarako, dirulaguntzek ondorioa sustatzailea dutela ulertuko da baldin eta, proiektuari edo 
jarduerari ekin aurretik, onuradunak dirulaguntza eskatu badu, eta eskabide horrek, gutxienez, 651/2014 
Erregelamenduaren 6.2 artikuluan xedatutako informazioa biltzen badu. 

Beraz, ez dira onartuko dirulaguntza-eskabidea egin aurretik hasitako proiektuen edo lanen eskabideak, eta proiektuen 
edo lanen hasieratzat joko da 651/2014 Erregelamenduaren 2(23) artikuluan ematen den definizioa.

2. Onuradunak

2.1. Laguntza-programa honek arautzen dituen dirulaguntzen onuradunak hauexek izan daitezke:

a) Izaera pribatu edo publikoko pertsona juridiko guztiak, dirulaguntza programa honen 4. oinarrian zehazten den 
jardueraren bat gauzatzen badute EAEn.

b) Izaera pribatu edo publikoko eta nortasun juridikorik gabeko partzuergoak, enpresa-taldeak edo -elkarteak, DLOren 
11. artikuluari jarraikiz, baldin eta laguntza programa honen 4. oinarrian zehazten diren jarduerak aurrera eramaten 
badituzte EAEko lurraldean. Nortasunik gabeko pertsona fisiko edo juridikoen elkarteak direnean, publikoak edo 
pribatuak, onuraduntzat joko da nortasunik ez duen elkartea ez ezik, hura osatzen dute kide guztiak ere, eta 
haietako guztiei eta bakoitzari aplikatuko zaizkie oinarri hauetan aurreikusten diren onuradunen eskakizun 
arautzaileak.

Horrelako kasuetan, espreski adierazi beharko da, eskabidean nahiz dirulaguntza emateko ebazpenean, 
partzuergoaren, taldearen edo elkartearen kide bakoitzak hartutako gauzatze-konpromisoak, bai eta horietako 
bakoitzari aplikatu behar zaion dirulaguntzaren zenbatekoa ere.

Aipatutako eskakizunez gainera, elkarteek bete beharko dituzte DLOn (11.3 eta 13.2 artikulua) eta Euskadiko 
Ogasun Nagusiaren Antolarauei buruzko Legearen testu bateginaren (aurrerantzean, 1/1997 Legegintza Dekretua) 
44. artikuluan xedatutako betebeharrak, eta Dirulaguntzei buruzko azaroaren 17ko 38/2003 Lege Orokorraren 
(aurrerantzean, DLO) 39. eta 65. artikuluetan ezarritakoarekin bat etorriz, elkartea ezin izango da desegin 
aurreikusitako preskripzio epea igaro arte.

2.2. Honako hauek ezin izango dira onuradunak izan:

a) DLOren 13.2, 13.3 eta 13.3 bis artikuluetan aurreikusitako egoeraren batean daudenak. Ildo horretan, eskatzaileek 
erantzukizunpeko adierazpen bat aurkeztu beharko dute, dirulaguntzak edo laguntzak itzultzeko obligaziorik ez dutela 
edo, hala badagokio, horiek bete dituztela egiaztatzen duena, Dirulaguntzei buruzko azaroaren 17ko 38/2003 Lege 
Orokorraren Erregelamendua onartzen duen uztailaren 21eko 887/2006 Errege Dekretuaren (aurrerantzean, «DEO») 
21. artikuluan ezarritakoaren arabera.  

Eskatzaileak, bai onuradun izateko, bai laguntza jasotzeko, DLOren 13. artikuluan ezarritako gainerako betebeharrak 
egunean izan beharko ditu; besteak beste, zerga-betebeharrak eta Gizarte Segurantzarekikoak egunean izan beharko 
ditu. Ildo horretatik, eskatzaileak, deialdi honetako laguntza-eskabidea aurkeztean, baimena ematen dio EEEri 
informazio hori zuzenean kontsultatu dezan dagokion Zerga Administrazioarekin edo Gizarte Segurantzarekin, 
prozedura izapidetzen den bitartean beharrezkoa denean.

b) EBk ezarritako zehapenak dituzten enpresak; besteak beste, honako hauek:

 Zehapen horiek ezartzen dituzten egintza juridikoetan berariaz aipatzen diren pertsona, entitate edo organismoak
 EBk zehapenen xede diren pertsona, entitate edo organismoen jabetza diren edo haien kontrolpean dauden 

enpresak, edo
 EBk ezarritako zehapenen xede diren industrietan diharduten enpresak, laguntzak zehapenen helburuak zapuzten 

dituen neurrian.

c) 651/2014 Erregelamenduaren 1. artikuluko 2. apartatutik 5.era bitartean identifikatutako sektoreetako enpresa edo 
jarduerak.

d) Krisi-egoeran dauden enpresak, betiere 651/2014 Erregelamenduan eta krisian dauden enpresa ez-finantzarioak 
salbatzeko eta berregituratzeko estatuko laguntzei buruzko Europar Batasuneko jarraibideetan ondorio horietarako 
egiten den definizioaren arabera (Batzordearen 2014/C 249/1 Komunikazioa, 2014ko uztailaren 31koa).

e) Lehendik emandako edozein laguntza edo dirulaguntzaren berreskuratze-agindua bete gabe duten enpresak, bai legez 
kanpoko laguntza eta barne-merkatuarekin bateraezina dela deklaratzeagatik, bai emakidan finkatutako betebeharrak 
ez betetzeagatik.

f) Euskal Autonomia Erkidegoko Ogasun Nagusiaren Antolarauei buruzko Legearen testu bategina onartzen duen 
azaroaren 11ko 1/1997 Legegintzako Dekretuaren 50.5 artikuluan aurreikusitako egoeraren bat duten enpresak. 

g) Herrialde txirotuekiko Justizia eta Elkartasun Gutunari buruzko abenduaren 28ko 14/2007 Legea betez, armak ekoitzi, 
merkaturatu eta finantzatzea helburu sozialtzat edo dedikazioatzat duten enpresak.

h) Ekonomia zirkular baterako hondakinei eta lurzoru kutsatuei buruzko apirilaren 8ko 7/2022 Legearen 109.4 artikuluan, 
Euskadiko Ingurumen Administrazioari buruzko abenduaren 9ko 10/2021 Legearen 16. artikuluan eta Trans eta LGTBI 
Pertsonen Berdintasun Erreal eta Eraginkorrari buruzko otsailaren 28ko 4/2023 Legearen 82. artikuluan jasotako 
egoeretako edozeinetan daudenak.

3. Programaren aurrekontua eta eskabideak aurkezteko epea

3.1. Programa honi esleitutako diru-zuzkidura edo aurrekontua bi milioi eta bostehun mila (2.500.000) eurokoa da; betiere, 
horretarako EEEren aurrekontuetan 2023-2025 aldirako ezarritako kredituaren arabera.

3.2. Oinarri hauek Euskal Herriko Agintaritza Aldizkarian (aurrerantzean «EHAA») argitaratu eta biharamuneko 08:00etan 
hasiko da eskabideak aurkezteko epea, eta 2023ko irailaren 29an amaituko da.

Epe hori bukatutakoan ez da eskaera gehiagorik onartuko. 

3.3. Epeak zenbatzeari begira, urriaren 1eko 39/2015 Legearen 30. artikuluan xedatutakoa beteko da, Herri Administrazioen 
Administrazio Prozedura Erkideaz diharduena (aurrerantzean 39/2015 Legea).

4. Diruz lagunduko diren jarduerak eta dirulaguntzaren zenbatekoa

Laguntza programa honen kontura diruz lagunduko diren jarduerak oinarri hauetako 4. atalean zehazten dira; jarduera 
horiek EAEko lurralderen batean egingo dituzte onuradunek eta honako data hauen artean gauzatu, fakturatu eta ordaindu 
beharko dituzte, konturako zenbatekoen edo bestelakoen ordainketa barnean dela: Laguntza programa honetaz baliatzeko 
eskabidea aurkezten den egunaz geroztik 2025eko abenduaren 31ra bitartean (651/2014 Erregelamenduaren 2.(23) 
artikulua).

Programa honen kontura diruz lagundu daitezkeen jarduerak honako hauek baino ez dira izango:

a) Olatuen energia aprobetxatzeko gailuen eskala errealeko edo errealetik gertu dauden prototipoen demostrazio eta 
balidazio esperimentaleko jarduerak.

b) Aerosorgailu flotatzaileen eskala errealeko edo errealetik gertuko prototipoen demostrazio eta balidazio 
esperimentaleko jarduerak. 

c) 4. oinarri honetako a) eta b) apartatuetan deskribatutako edozein prototipotako azpisistemen eta osagaien demostrazio 
eta balidazio esperimentaleko jarduerak.

Jarduera guztiak itsaso zabaleko saiakuntza-azpiegituretan egin beharko dira, eta, betiere, EAEn.

5. Kostu diruz lagungarria 

5.1. Kostu diruz lagungarriaren mugak

 4. oinarrian azaltzen diren jarduerak diruz laguntzeko, ikerketa eta garapen proiektuen kostu diruz lagungarriak 
ikerketa eta garapen kategoria espezifiko banari esleituko zaizkio (ikus 4. oinarriko a), b) eta c) apartatuak).

 4. oinarrian azaltzen diren jardueren dirulaguntzari dagokionez, diruz lagundu daitezkeen kostutzat honako kostu eta 
gastu hauek hartuko dira:

- Aktibo materialak erosteko, alokatzeko, finantza-errentamendurako («leasing») eta amortizatzeko kostuak, hala 
nola tresnak, ekipamendu zientifiko-teknikoa eta informatikoa eta jarduteko beharrezkoak diren beste elementu 
batzuk, dirulaguntzaren xede den jarduerarako erabiltzen diren neurrian eta bitartean.

Proiektua egiteko behar den ekipamendu informatikoaren erosketa edo amortizazioa finantzatu ahal izango da, 
erabilera orokorreko gailuak izan ezik (ordenagailu pertsonal finkoak edo eramangarriak, inprimagailuak…). Atal 
honetan sartzen dira ordenagailu programa teknikoak erosi edo amortizatzeko kostuak, proiektuaren memorian 
behar bezala justifikatzen badira. 

Ondasun inbentariagarrien amortizazio-kostua azaroaren 17ko 38/2003 Legearen 31.6 artikuluan ezarritako 
arauei lotuko zaie. Eskuratutako ondasun inbentariagarriei azaroaren 17ko 38/2003 Legearen 31. artikuluko 4. 
eta 5. apartatuetan ezarritakoa aplikatuko zaie.

- Material suntsigarria, hornidurak eta antzeko produktuak erosteko kostuak, proiektua gauzatzetik zuzenean 
eratorriak. Bulegoko materialaren eta informatikako kontsumigarrien gastuak ez dira finantzatuko, gastu 
orokorrak baitira.

- Partzuergoko, enpresa-taldeko edo -elkarteko langileen gastuak, proiektua koordinatzeko jardueratik datozenak, 
bakarrik elkartea ordezkatzen duen entitateari, betiere kostu horiek entitatearen kostu orokorren parte ez badira. 
Koordinazio-kontzeptu honetarako, dirulaguntzaren xede den jarduketaren kostu diruz lagungarriaren % 10 
izango da muga, eta, gehienez, 100.000 euro ordainduko da.

- Laguntzaren xede den jarduera-tipologiarekin zerikusia duten offshore instalazioak eta/edo obrak egiteko 
kostuak.

- Kanpoko aholkularitzaren kostua (I+Gkoa edo jarduteko behar diren zerbitzu oso espezializatuetakoa), baldin eta 
eragiketa erabateko lehian eta kolusio-elementurik gabe egin bada. 

- Proiektuak idazteko kostuak, aplikagarri diren ingurumena zaintzeko planak betetzeko beharrezkoak diren, 
azterlanak edo laguntzaren xede diren jarduketa tipologiekin zerikusia duten txosten teknikoak. 

- Dirulaguntzaren xede den jarduketatik zuzenean eratorritako gastu orokor osagarriak, hala nola itsaso zabalean 
garapen-bidean diren itsasoko energia berriztagarrien saiakuntzak egiteko azpiegitura alokatzea.

Oro har onartzen diren kontabilitateko printzipioen arabera kalkulatuko dira kostuak.

Nolanahi ere, kontuan hartu beharko da diruz lagundu daitekeen kostutzat hartzen den partida ekonomiko oro 
dirulaguntzaren xede den jarduerari zuzenean egozteko modukoa izan behar dela eta 651/2014 Erregelamenduaren 
25.3 artikuluan aurreikusitakoari egokitu beharko zaiola.

Dirulaguntza jaso dezaketen kostuak kenkari fiskalak edo bestelako kargak barnean direla adieraziko dira.

5.2. Diruz lagunduko ez diren kostuak

 Fakturatutako ondasunak edo zerbitzuak eskuratzeko ordaindu den BEZa, eta, oro har, zergak.
 Edozein finantza-gastu.
 Eskatzaileak sinatutako aseguruak.
 Ekipo erabiliak eskuratzeko inbertsioak.
 Honako hauek erosteko inbertsioak: makineria autopropultsatua, ibilgailuak, bizikletak eta, oro har, salgaiak eta 

bidaiariak garraiatzeko garraiobideak.
 Ekipoak eta instalazioak konpondu eta mantentzeko inbertsioak, saiakuntzako prototipoan egindakoak kanpo utzita.
 Zerbitzariak, inprimagailuak eta, oro har, ekipo ofimatiko guztiak.
 Merkatu-azterketak eta bideragarritasun-azterketak edo -azterlanak.
 Obra zibilean egindako gastutzat hartu daitekeen diru-partida.
 Eta, orokorrean, behar bezala zehaztu eta definitu gabeko kostu guztiak, eta, ondorioz, laguntza programa honetako 

4. oinarrian aurreikusten diren jardueren inbertsioen helburuekin zuzenean identifikatu ezin direnak.

6. Dirulaguntzen muga orokorrak

6.1. Dirulaguntzen zenbatekoaren muga

Laguntza-deialdi honen barruan gauzatuko diren jardueretarako jaso daitekeen gehieneko eta guztizko dirulaguntza bi 
milioi eta bostehun mila (2.500.000) eurokoa izango da proiektu bakoitzeko; era berean, onuraduneko ere, bi milioi 
eta bostehun mila (2.50.0000) eurokoa izango da dirulaguntza, gehienez eta guztira. Laguntza-programa honetako 4. 
oinarrian azaltzen den jarduera mota bakoitzean ez dira inoiz gaindituko ezarritako ehunekoak, ezta programako 3. 
oinarrian azaldutako aurrekontu-mugak ere. 

6.2. Diruz lagundu daitekeen kostuaren muga

Laguntza-deialdi honetan, 4. oinarrian aipatzen diren diruz lagundu daitezkeen jarduketek hamar milioi (10.000.000)
euroko muga izango dute, diruz lagundu daitekeen kostuari dagokionez; beraz, adierazitako muga gainditzen duen 
orori ez zaio  laguntzarik emango. 

          Laguntza-deialdi honetan, 4. oinarriko c) apartatuan aipatzen diren diruz lagundu daitezkeen jarduketek seiehun mila 
(600.000) euroko muga izango dute diruz lagundu daitekeen kostuari dagokionez; beraz, adierazitako muga gainditzen 
duen orori ez zaio  laguntzarik emango.

Ez dira diruz lagunduko 125.000 eurotik beherako kostu diruz lagungarria duten proiektuak.

6.3. Dirulaguntzen intentsitatea

Laguntza programa honen 4. oinarrian azaldutako jarduketetarako ezarritako dirulaguntzaren ehunekoa diruz lagundu 
daitekeen kostuaren % 25 izango da. Laguntzaren intentsitatea diruz lagundu daitezkeen kostuen % 70raino handitu ahalko 
da, jarraian adierazten diren a)-tik d)-ra bitarteko letren arabera, eta, betiere, b), c) eta d) letrak konbinatu gabe: 

a) Ehuneko 10, enpresa ertainen kasuan, eta ehuneko 20, enpresa txikien kasuan. 

b) Baldintza hauetako bat betetzen bada, ehuneko 15eko hobari gehigarria gehituko da:  

i) proiektuak lankidetza eraginkorra ekartzea honako hauen artean:

– Enpresen artean, horietako bat gutxienez ETE bat bada, edo proiektua gutxienez bi estatu kidetan edo estatu kide 
batean eta EEE Akordioko alderdi kontratugile batean garatzen bada, eta enpresa bakar batek ere ez badu bere 
gain hartzen diruz lagun daitezkeen kostuen % 70 baino gehiago, edo

155. zk.EUSKAL HERRIKO AGINTARITZAREN ALDIZKARIA
2023ko abuztuaren 16a, asteazkena

2023/3961 (25/7)



– Enpresa baten eta ikerketarako eta ezagutzak zabaltzeko erakunde baten edo batzuen artean; erakunde horiek, 
gutxienez, kostu diruz lagungarrien % 10 hartuko dute beren gain, eta beren ikerketaren emaitzak argitaratzeko 
eskubidea izango dute;

ii) proiektuaren emaitzak oparo zabaltzea hitzaldi, argitalpen, sarbide libreko oinarri edo doako edo iturri irekiko 
programa informatikoen bidez.

iii) onuradunak konpromisoa har dezala, garaiz, diruz lagundutako ikerketa- eta garapen-proiektuen emaitzetarako 
lizentziak emateko, jabetza intelektualeko eskubideek babestuta, merkatu-prezioetan eta modu ez-esklusiboan eta 
EEEn interesa duten alderdiek erabiltzeko bereizkeriarik gabe.

iv) Ikerketa- eta garapen-proiektua Itunaren 107. artikuluko 3. apartatuko a) letrako baldintzak betetzen dituen 
eskualde lagundu batean egitea.

c) Ehuneko 5, Ikerketa eta Garapen Proiektua Itunaren 107. artikuluko 3. apartatuko c) letrako baldintzak betetzen dituen 
eskualde lagundu batean gauzatzen bada.

d) Ehuneko 25, baldin eta ikerketa eta garapen proiektua:

j) estatu kide batek hautatu badu, EEE Akordioan gutxienez hiru estatu kidek edo alderdi kontratugilek diseinatutako 
proiektu bateratu baten parte izateko deialdi publiko baten ondorioz; eta

ii)  enpresen arteko lankidetza eraginkorra eskatzen badu, gutxienez bi estatu kidetan edo EEE Akordioko bi alderdi 
kontratugiletan, onuraduna ETE bat denean, edo gutxienez hiru estatu kidetan edo EEE Akordioko hiru alderdi 
kontratugiletan, onuraduna enpresa handia denean; eta

iii)  gutxienez bi baldintza hauetako bat betetzen bada:

– Ikerketa- eta garapen-proiektuaren emaitzak EEE Akordioko gutxienez hiru estatu kidetan edo hiru alderdi 
kontratugiletan zabal zabaltzea, hitzaldi, argitalpen, sarbide libreko oinarri edo doako edo iturri irekiko 
programa informatikoen bidez, edo

– onuradunak konpromisoa hartzea, bere garaian, diruz lagundutako ikerketa- eta garapen-proiektuen 
emaitzetarako lizentziak, jabetza intelektualeko eskubideek babestutakoak, merkatu-prezioetan eta modu ez-
esklusiboan eta EEEn interesa duten alderdiek erabiltzeko diskriminaziorik gabe jartzeko.

6.4.  Beste laguntza batzuekiko bateragarritasun erregimena

Oinarri hauen babespean ematen diren dirulaguntzak bateragarriak izango dira beste erakunde edo elkarte publiko 
zein pribatu batzuek xede bererako emandako dirulaguntzekin, baldin eta dirulaguntza guztiek, batera, jarraian 
aipatzen diren kostu diruz lagungarrien ehunekoa gainditzen ez badute:

 4. oinarrian adierazten diren jarduera diruz lagungarriei dagokienez, kostu diruz lagungarriaren % 50, salbu eta enpresa 
txikien eta ertainen kasuan, halakoentzat % 70 eta % 60 izango baitira, hurrenez hurren. 

 Nolanahi ere, erakunde onuradun bakoitzak jasoko dituen dirulaguntzen guztizkoa zenbat den jakin ondoren, laguntza 
programa honetan ezarritakoa betez onuradun horrek jaso ditzakeen dirulaguntzak zehazteko, kontuan hartuko dira 
horri buruz Europar Batasunean indarrean dauden arauak, eta, batez ere, 651/2014 Erregelamenduaren 8. artikuluan 
ezarritakoa.

Beste erakunde edo administrazio batzuek emandako dirulaguntzak gauzatzen badira EEE Energiaren Euskal 
Erakundeak emandako dirulaguntzaren ebazpenaren ondoren, onuradunak EEEri jakinarazi beharko dio horren berri 
(12. oinarria, e) apartatua), eta dirulaguntza guztien azterketatik ondorioztatzen bada dirulaguntzaren zenbatekoa 
gutxitu behar dela, hala jakinaraziko da, dirulaguntza partez edo guztiz errebokatzeko dagokion ebazpen baten bidez; 
dirulaguntza ordaindu aurretik.

6.5. Diruz lagunduko diren jardueren kontratazioa edo azpikontratazioa hirugarrenekin

a) DLOren 29. artikuluan eta DEOren 68. artikuluan xedatutakoarekin bat etorriz, onuradun batek azpikontratatzen 
duela ulertuko da honako egoera hau gertatuz gero: dirulaguntzaren xedea den jardueraren zati baten edo jarduera 
osoaren exekuzioa hirugarren batekin hitzartzen badu. 

Diruz lagunduko den jarduera aurrera eramateko onuradunak berak egingo dituen gastuen kontratazioa kontzeptu 
horretatik kanpo geratuko da.

Horri dagokionez, hirugarrenen azpikontratazioa edo kontratazioa diruz lagundutako jardueraren zenbatekoaren % 
100era irits daiteke. Diruz lagundutako jardueren azpikontrataziorako edo hirugarren batzuk kontratatzeko, DLOren 
29. artikuluan eta DEOren 68. artikuluan jasotako gainerako aurreikuspenak aplikatu behar dira, eta, bereziki, diruz 
lagundutako jardueren exekuzio osoa edo partziala onuradunarekin zerikusia duten pertsonekin edo erakundeekin 
ituntzeko debekua, DLOren 29.7 artikuluan jasotako inguruabarrak gertatzen direnean izan ezik. 

b) Dirulaguntzei buruzko Lege Orokorraren 31.3 artikuluan xedatutakoa betez, eskatzailearen izaera juridikoaren 
arabera aplikatu behar den Sektore Publikoaren Kontratuen Legearen (SPKL) araubidea bazter utzi gabe, 
Kontratazio Publikoaz diharduen araudian ezarritako zenbatekoak gainditzen badituzte diruz lagundu daitekeen 
gastuaren zenbatekoek, kontratu txikiari dagokionez (15.000 euro zerbitzuetarako eta horniduretarako, BEZik gabe, 
eta 40.000€ obrarako, BEZik gabe), onuradunak gutxienez hiru eskaintza eskatu beharko dizkie hornitzaile 
desberdinei, obrarako konpromisoaren kontratazioa gauzatu, zerbitzua egin edo ondasuna eman aurretik, salbu 
eta, haren ezaugarri bereziengatik, merkatuan nahiko erakunderik ez baldin bada zerbitzua gauzatu, egin edo 
hornitzeko.

Aurkeztuko diren eskaintzen arteko aukeraketa, funtsean, efizientzia- eta ekonomia-irizpideak kontuan hartuta 
egingo da, eta aukeraketa espreski justifikatuta geratu beharko da, baldin eta aukeratua kalitate-prezio erlazio 
onena duen proposamena ez bada.

7. Kudeaketa eta tramitazio prozedura

39/2015 Legearen 14. artikuluan ezarritakoarekin bat etorriz eta ekainaren 20ko 91/2023 Dekretuan (herritarrentzako 
arreta integrala eta kanal anitzekoa eta bitarteko elektronikoen bidez zerbitzu publikoetara sartzekoa) jasotakoa betez, 
laguntza-programa honi buruzko espedienteen (eskabideak, errekerimenduak, jakinarazpenak, zuzenketak eta 
gainerako kudeaketak) izapidetze osoa baliabide elektronikoen bidez egingo da, Euskal Autonomia Erkidegoko 
Administrazio Publikoaren egoitza elektronikoko «Nire karpeta» atalaren bidez (https://www.euskad.eus/nirekarpeta), 
eta Eusko Jaurlaritza-Tramitagune izapidetze elektronikoaren aplikazioa erabiliz; euskadi.eus-en eta EEEren web orrian 
(www.eve.eus) dago eskuragarri. 

Izapideak egiteko jarraibideak, erantzukizunpeko adierazpenak eta ereduak jasotzen dituen administrazio-
prozeduraren informazio-fitxa helbide hauetan eskuratu daiteke: https://www.euskadi.eus eta www.eve.eus 

Laguntzak eskatu eta tramitatzeko prozedurari lotutako edozein tramitek edo agirik sinadura elektroniko onartua izan 
beharko du, 91/2023 Dekretuan adierazitako moduan. Euskal Autonomia Erkidegoko Administrazio Publikoaren 
egoitza elektronikoan onartutako identifikazio eta sinadura elektronikorako bitartekoak helbide honetan aurki 
daitezke: https://www.euskadi.eus/ziurtagiri-elektronikokoak

Eskabidea bide elektronikoz egin ondorengo izapideak, jakinarazpenak eta justifikazioak barne, Euskal Autonomia 
Erkidegoko Administrazio Publikoaren egoitza elektronikoko «Nire karpeta»ren bidez egingo dira: 
https://www.euskadi.eus/nirekarpeta

Pertsona juridiko batek eskabidea aurrez aurre aurkezten badu, ezarritako bide elektronikotik kanpo, interesdunari 
eskaera zuzentzeko eta bide elektronikoz aurkezteko eskatuko zaio. Ondorio guztietarako, eskabidea aurkezteko 
datatzat hartuko da zuzenketa behar bezala egin den eguna.

8. Dirulaguntza eskatzea

Proiektuak honela aurkez daitezke:

 banakako proposamen gisa, erakunde bakar batek aurkeztuta; edo,
 lankidetzan egindako proposamen gisa. Bertan, nortasun juridiko desberdineko zenbait erakundek parte hartuko dute 

proiektuaren garapenean, nahiz eta haien arteko harremana kontratu, hitzarmen edo legezko akordio bidez 
formalizatuta egon. Bertan, parte hartzen duen erakunde bakoitzaren eskubideak eta betebeharrak zehaztuko dira. Ildo 
horretatik, proposamen bat lankidetzakoa dela ulertuko da gutxienez bi entitate independentek parte hartzen dutenean.

Laguntza eskatzeko inprimakia eta horrekin batera aurkeztu beharreko dokumentazio tekniko-administratiboa 7. oinarrian 
adierazitako aplikazioaren bidez aurkeztu beharko dira nahitaez, 3. oinarrian aurreikusitako laguntza eskatzeko epearen 
barruan. 

Laguntza eskabideekin batera, ondoren aipatzen den dokumentazio guztia aurkeztu beharko da, baina EEEk beharrezkotzat 
jotzen duen informazio eta dokumentazio osagarria eskatu ahal izango dio eskatzaileari, laguntza eskaera behar bezala 
aztertzeko: 

Dokumentazio administratiboa

(i) Banakako proposamena:

a) Eskatzailearen IFZ/AIZ eta, hala badagokio, legez ordezkatzen duen pertsonarena. Ez da NANaren kopiarik aurkeztu 
beharko, interesdunak ez badio espresuki uko egiten bere nortasun pertsonaleko datuak EEEk kontsultatzeari.

Bestalde, eskatzailearen IFZ/AIZ dela-eta, Datu Pertsonalak Babesteari eta Eskubide Digitalen Bermeari buruzko 
abenduaren 5eko 3/2018 Lege Organikoaren zortzigarren xedapen gehigarriak administrazio publikoei ahalmena 
aitortzen die beren esku dituzten datu pertsonalak zehatzak direla egiaztatzeko.

b) Eskabidea legezko ordezkari baten bidez aurkezten bada, laguntzaren eskaera sinatzen duenak behar bezala 
kreditatuta egon beharko du, legez ezarritako moduan, eta ahalordetze eskritura edo agiria aurkeztu beharko du.

c) Eskaera ordezkari baten bidez aurkezten bada, laguntza-eskaeraren sinatzaileak behar bezala egiaztatuta egon beharko 
du, eta ordezkaritza emateko dokumentua aurkeztu beharko du (www.eve.eus helbidean dago eskuragarri), laguntza-
eskaeraren sinadura eta kudeaketa baimentzen duena. Eskaera sinatzen duenaren NANaren kopia aurkeztu beharko 
da.

d) Erantzukizuneko aitorpena, eskatzaileak edo haren legezko ordezkariak sinatua, non honako hauek adieraziko baitira 
jarduketaren eskatzaileari buruz:

 Ez dago DLOren 13.2, 13.3 eta 13.3 bis artikuluetan aurreikusitako egoeraren batean. 

Berariaz aipatuko da ez duela beste dirulaguntza edo laguntza batzuk itzultzeko obligaziorik, edo, hala badagokio, 
beste dirulaguntza edo laguntza batzuk itzultzeko betebeharrak behar bezala bete dituela, Ekonomia eta 
Ogasuneko sailburuaren 2023ko otsailaren 13ko Aginduaren 4. eta 7. artikuluetan ezarritakoaren arabera.

 Ez dago Euskal Autonomia Erkidegoko Ogasun Nagusiaren Antolarauei buruzko Legearen testu bategina onartzen 
duen azaroaren 11ko 1/1997 Legegintzako Dekretuaren 50.5 artikuluan aurreikusitako inguruabarretako bakar 
batean ere. 

 Ez dago Euskal Autonomia Erkidegoko Administrazioak (administrazio orokorra, instituzionala eta organismo 
autonomoak) emandako izaera bereko laguntzen edo dirulaguntzen esparruan hasi eta oraindik izapidetzen ari den 
itzulketa- edo zehapen-prozeduraren batean.

 Zerga-arloko betebeharrak eta Gizarte Segurantzarekikoak eguneratuak ditu, DEOren 22. artikuluan ezarritakoaren 
arabera. Laguntza-eskaera aurkezteak berekin ekarriko du eskatzaileak baimena ematea organo emaileak DEOren 
18. eta 19. artikuluetan aurreikusitako inguruabarrak ziurtagiri telematikoen bidez zuzenean egiazta ditzan. 

Hala ere, eskatzaileak espresuki ukatu ahal dio baimena organo emaileari, eta, orduan, erantzukizuneko aitorpenaz 
gain, zerga-betebeharrak egunean dituela egiaztatzen duen zerga-ziurtagiria, Gizarte Segurantzarekiko 
betebeharrak betetzen dituela egiaztatzen duen ziurtagiria eta egoitza fiskalaren zerga-ziurtagiria ere aurkeztu 
beharko ditu.

Egiaztatze horren ondorioetarako, Ekonomia eta Ogasuneko sailburuaren 2023ko otsailaren 13ko Aginduan, zerga-
betebeharrak eta Gizarte Segurantzarekikoak betetzen direla egiaztatzeari buruzkoan, eta dirulaguntzak itzultzeari 
buruzkoan, xedatutakoari ere jarraituko zaio, Euskadiko Aurrekontu Orokorren kargura ematen diren laguntzen eta 
dirulaguntzen esparruan.

 Ez du jarduera edo helburu bererako beste laguntzarik eskatu edo jaso. Eskatu edo jaso badira, eskatutako edo 
lortutako laguntzaren zenbatekoa adieraziko da, baita laguntza eman duen administrazio, erakunde edo entitate 
publikoa ere. Bestelako laguntzarik jasoz gero, eskaera egunean beste erakunde batzuek emandako laguntzen 
aldeko ebazpenen kopia aurkeztu beharko da.

 Ez dago EBk hartutako erabakiz zehatuta, ez dago krisian, krisian dauden enpresak salbatzeko eta berregituratzeko 
Estatuko laguntzei buruzko Erkidegoko Jarraibideetan ezarritakoaren arabera (Batzordearen 2014/C 249/1 
Komunikazioa, 2014ko uztailaren 31koa), eta ez dago berreskuratzeko agindu baten mende, aurretik emandako 
edozein laguntza edo dirulaguntzari dagokionez, laguntza hori legez kanpokotzat edo barne-merkatuarekin 
bateraezintzat jotzeagatik, edo emakidan esleituta dauzkan betebeharrak ez betetzeagatik.

 Bere helburu soziala edo jarduna ez da, osorik edo zati batean, armak ekoitzi, merkaturatu eta finantzatzea  
(Herrialde Pobretuekiko Justizia eta Elkartasunerako Gutunari buruzko abenduaren 28ko 14/2007 Legea).

 Ez dago sartuta artikulu hauetan jasotako inguruabar eragozleetan: Ekonomia zirkular baterako hondakinei eta 
lurzoru kutsatuei buruzko apirilaren 8ko 7/2022 Legearen 109.4 artikuluan; Euskadiko Ingurumen Administrazioari 
buruzko abenduaren 9ko 10/2021 Legearen 16. artikuluan, eta Trans eta LGTBI pertsonen Berdintasun Erreal eta 
Eraginkorrerako otsailaren 28ko 4/2023 Legearen 82. artikuluan.  

e) Erantzukizuneko aitorpena, enpresa txiki, ertain edo handia dela dioena, 651/2014 Erregelamenduaren I. eranskinean 
jasotako definizioaren arabera, edo, hala badagokio, jarduera ekonomikorik ez duen eta merkatuan ondasunak eta/edo 
zerbitzuak eskaintzen dituen entitatea dela dioena.

Horrez gain, 651/2014 Erregelamenduaren I. eranskinaren 2. artikuluan xedatutakoaren arabera enpresa txiki edo 
ertainak diren enpresek baldintza hori egiaztatzeko dokumentazioa aurkeztu beharko dute, honela: 

 Gizarte Segurantzaren ziurtagiria, enpresako langile kopuruari buruzko informazioa jasotzen duena. 

 Urteko negozio bolumenaren egiaztagiria eta urteko balantze orokorra. 

f) Indarrean dagoen araudiaren arabera, indarrean dagoen berdintasun-plana izatera behartuta dauden enpresentzat, 
plan horren kopia edo, hala badagokio, plan hori erregistratu eta EAEko Berdintasun Planen Lan Hitzarmen eta Akordio 
Kolektiboen Erregistroan (edo baliokidean) gorde izanaren ziurtagiria. 50 langile baino gehiagoko enpresen kasuan, 
sexu-jazarpenari edo sexuagatiko jazarpenari aurrea hartu eta aurre egiteko neurriak ezarri direla egiaztatzen duen 
agiria, Estatuko Legeriak emakumeen eta gizonen berdintasunaren arloan ezarritako moduan.

g) Kontuaren IBAN ziurtagiria: eskatzaileak izan behar du titularra,  eta kontua lurralde nazionalean diharduen finantza-
erakunde batean irekia izan behar da. Kontu-zenbaki horretan ordainduko da dirulaguntza, laguntza-programa honen 
prozesuan eskatzen diren baldintza guztiak bete eta eskatzailea onuradun bihurtu ondoren. 

h) 30.000 eurotik gorako dirulaguntzetarako, auditoreak ROACen jaulkitako ziurtagiria aurkeztu beharko dute 
eskatzaileek, baldin eta eskatzaileak abenduaren 29ko 3/2004 Legearen aplikazio-eremuan sartzen badira (lege horrek 
merkataritzako eragiketetan berankortasunaren aurka borrokatzeko neurriak ezartzen ditu) eta, kontabilitateari 
buruzko araudiaren arabera, ezin badute aurkeztu galdu-irabazien kontu laburtua. Ziurtagiriak enpresa bezeroaren 
ordainketen benetako epea jasoko du, alde batera utzita enpresa hornitzailearen kobrantza aurreraturako edozein 
finantzaketa.

(ii) Lankidetzarako proposamena:

Dirulaguntzaren xede den jarduketa entitate batek baino gehiagok eginen badu, lankidetza proposamen baten arabera, 
entitate guztiek honako hauek aurkeztuko dituzte, batera:

 Ekintzarako laguntza-eskaera bat, «Elkarte-Partzuergoaren identifikazio-datuak» dokumentua erantsita.

 Partzuergoaren, batasunaren edo enpresa-elkartearen zerrenda formalizatzeko akordioa edo hitzarmena, non kide 
guztien eskubideak eta betebeharrak ezartzen baitira. Dokumentu horretan, erakunde bakoitzak bere gain hartutako 
exekuzio-konpromisoak (jarduera eta aurrekontu zehatzak) adierazi behar dira, baldin eta erakunde horien parte-
hartzea jarduera-proposamen bateratuan jasota badago; era berean, konfidentzialtasun-akordioak, emaitzen jabetzari 
buruzkoak, jabetza industrial eta intelektualaren legezko babesari buruzkoak (patenteak), emaitzen etorkizuneko 
merkataritza-ustiapenari buruzkoak, emaitzen zabalkunde publikoari buruzkoak... eta kide diren erakunde edo 
erakunde guztiek espedienteari buruzko kudeaketa eta komunikazioa eskuordetzan eman behar dute. 

 Erakunde bakoitzak aurreko (i) atalean adierazitako dokumentazioa aurkeztu beharko du, IBAN ziurtagiria izan ezik. 
Kontu hori bakarra izango da kide guztientzat, eta haren titulartasuna horretarako izendatutako koordinatzailearena 
izango da.

Baterako jarduketaren proposamenean parte hartzen duen entitateetako batek bere gain hartu beharko du, jarduketaren 
garapenaz eta kudeaketaz arduratzeko, entitate guztien zuzendaritza eta ordezkaritza, eta, beraz, Batasunaren edo 
Partzuergoaren koordinatzaile izaera; gainera, gaitasuna izango du dirulaguntzaren xede den jarduketa behar bezala egiteko 
beharrezkoak diren EEErekiko komunikazio- eta harreman-funtzio guztiak egiteko. Era berean, koordinatzaileak pertsona 
fisiko bat izendatu beharko du, jakinarazpen elektronikoak jaso ahal izateko gaitua, koordinatzaile gisa dagozkion jarduerak 
egiteko.

Dokumentazio teknikoa

 Proiektuaren dokumentazio teknikoa. Honako dokumentu edo agiri hauek osatuko dute:

 Memoria deskribatzaile tekniko-ekonomikoa. Emango den txantiloiaren arabera osaturik, eta proposatutako mugak 
eta formatuak kontuan hartuta, honako hauek jasoko ditu: baliozkotze esperimentala lortu nahi den teknologiaren 
deskribapena, proposatutako saiakuntza-jarduketaren helburuen identifikazioa, jarduera-proiektu horren zati gisa egin 
beharreko zereginen deskribapena eta horiek behar bezala gauzatzeko zenbatetsitako bitartekoak. Halaber, 
proiektuaren aurrekontu orokor bat sartuko da, kostu bakoitzari lotutako kategoriak identifikatuz eta kostu horiek 
proposatutako zereginen egiturarekin lotuz. Memorian, halaber, proiektua gauzatzearekin zerikusia duten arrisku eta 
ziurgabetasunen azterketa ere sartuko da, eta arrisku horiek maila onargarrietan mantentzeko abian jarriko diren 
kontingentzia-neurriak identifikatuko dira. 

 Laguntza-gutuna, erakuste-programa gauzatzeko saiakuntza-azpiegiturak sinatua.

155. zk.EUSKAL HERRIKO AGINTARITZAREN ALDIZKARIA
2023ko abuztuaren 16a, asteazkena

2023/3961 (25/12)



EEEk beharrezkotzat jotzen dituen informazio eta dokumentazio osagarriak eskatzen ahalko dizkio eskatzaileari, laguntza 
eskaera behar bezala aztertzeko.

Laguntza eskabidearekin batera aurkezten diren agiri guztiak gaztelaniaz, euskaraz edo ingelesez aurkeztu beharko dira.

9. Eskaeren azterketa eta balorazioa 

9.1. Eskaeren azterketa eta balorazioa

Laguntzak lehiaketa edo norgehiagokako araubideari jarraikiz emanen dira, eskaerak aurkezteko fasean eskatzaileak 
aurkeztutako agirien arabera (TRLPOHPV 51.4 artikulua). 

Eskabideak oinarri hauetan eskatutako baldintzak betetzen ez baditu, osorik ez badago edo akastuna bada, interesdunari 
hamar (10) egun balioduneko epea emango zaio, jakinarazpena jasotzen duenetik hasita, hutsegitea zuzentzeko edo 
aginduzko agiriak aurkezteko, eta, hala egiten ez badu, eskaeran atzera egin duela ulertuko da, eta, horretarako, ebazpen 
bat emango da. Ebazpen hori 39/2015 Legearen 21. artikuluan aurreikusitako moduan emango da.

Onartzen diren eskaerak oinarri arautzaile hauetako 9.2 oinarrian ezartzen diren ebaluazio-irizpideen arabera ebaluatuko 
dira. Ondorioz, eskaera bakoitzari 0tik 100 puntura bitarteko puntuazioa emanen zaio.

Balorazio-batzorde tekniko batek ebaluatuko ditu eskaerak. Batzorde horrek kasuan kasuko txosten teknikoak eskatu ahalko 
dizkie aditu independenteei. Nolanahi ere, onartutako eskabideekiko interes- eta konfidentzialtasun-arazorik ez dagoela 
bermatuko da.

Balorazio-batzorde teknikoaren buru EEEko Garapen eta Berrikuntzako zuzendari Enrique Monasterio izango da. 
Batzordekideak honako hauek izango dira: EEEko proiektuen kudeatzailea, Endika Martin Aldayturriaga; EEEko Prozesuen 
eta Eraldaketa Digitalaren arduraduna eta Laguntza Arloaren arduraduna, Maite Gonzalez, eta EEE Taldeko finantza-
arduraduna, Luis Fernando López jauna; idazkari lanetan EEEko Zerbitzu Korporatiboetako zuzendari Iker Alaña arituko da.

Horrez gain, EEEko Proiektuak Garatzeko Arloko zuzendari Javier Marques jauna batzordeburuaren ordezko izendatzen da; 
EEEko Proiektuen kudeatzaile Olatz Ajuria andrea, edozein batzordekideren ordezko, eta, idazkariaren ordezko, Arlo 
Juridikoaren teknikari Garazi Fernandez andrea.

Balorazio-batzorde teknikoaren osaeran ahaleginak egingo dira trebakuntza, gaitasun eta prestakuntza egokia duten 
emakumeen eta gizonen presentzia orekatua izan dadin, EAEko bi hizkuntza ofizialen ezagutza nahikoa barne. Halaber, 
energiaren arloan gaitasun eta eginkizun nabarmenak dituzten beste pertsona aditu batzuek edo entitateen ordezkariek ere 
parte hartu eta aholkatu ahalko dute, beharrezkotzat jotzen denean.

Balorazio-batzorde teknikoaren eraketa baliozkoa izango da bilkurak egiteko, eztabaidatzeko eta erabakiak hartzeko, 
batzordeburua eta idazkaria bertan direla, eta gutxienez beste kide bat. Oinarri honetan aurreikusi ez den Ebaluazio 
Organoaren funtzionamenduari dagokionez, Sektore Publikoaren Araubide Juridikoari buruzko urriaren 1eko 40/2015 
Legearen 15. artikulua eta hurrengoak aplikatuko dira osagarri gisa. 

Balorazio-batzorde teknikoak aurkeztutako eskaerak aztertuko ditu eta onartutako eskaerak baloratuko ditu, 9.2 oinarrian 
ezarritako irizpideen arabera. 

9.2. Balorazio-irizpideak eta balorazioak aplikatzeko prozedura

Onartutako eskaerak irizpide hauen arabera baloratuko dira:

Atala Balorazio-irizpidea Gehieneko 
puntuazioa [%]

Teknologiaren/produktuaren 
deskribapen orokorra

Teknologiaren/produktuaren eta hura 
osatzen duten elementu eta 
azpisistemen deskribapenaren 
argitasuna eta xehetasun-maila (% 
10).

10

Teknologia

Bideragarritasun teknikoa

- Produktuaren/zerbitzuaren garapen 
teknologikoaren deskribapenean 
emandako argitasuna eta xehetasun-
maila, aurretiazko kanpaina 
esperimentalak (% 8).
- Teknologia-garapenean estandarrak 
eta jardunbide egokiak zenbateraino 
barneratu diren (% 4).
- Iraunkortasun-irizpideak txertatzea 
(% 3).

15

Proiektuaren helburuak

 - Proiektuaren helburuen 
deskribapenaren argitasuna eta 
xehetasun-maila (% 7).
- Saiakuntzek 
produktuaren/zerbitzuaren 
garapenean duten eraginaren 
justifikazioa (% 4).
- Proiektua Euskadiko 2030eko 
Energia Estrategian eta Energibasque 
Estrategian ezarritako 
lehentasunetara egokitzea (% 4).

15

Proiektuaren plangintza

- Jardueren deskribapenaren 
argitasuna eta xehetasun-maila (% 7).
- Planteatutako jardueren egokitasuna 
jarritako helburuak lortzeko (% 5).
- Egituraren argitasuna eta 
xehetasunen nahikotasuna 
proiektuaren kronograman (% 3).

15

Aurrekontua

- Aurrekontuaren egokitasuna eta 
planteatutako helburu eta 
jarduerekiko koherentzia (% 8).
- Azpikontratatu beharreko lanen 
justifikazioa (% 3).
- Tokiko hornikuntza-katean 
eragindako inpaktua (% 4).

15

Lantaldea

- Lan-taldearen gaitasun teknikoa, eta 
proiektua garatzeko baliabide tekniko 
nahikoak izatea (% 10).
- Lan-taldeko kideen rolak eta 
eginkizunak argi deskribatzea eta 
esleitzea (% 5).

15

Proiektua

Arriskuen azterketa

- Identifikatutako arriskuen aniztasuna 
eta egokitasuna (% 2).
- Inpaktuaren egokitasuna eta 
esleitutako probabilitatea (% 1).
- Kontingentzia-neurrien egokitasuna 
(% 2).

5

Ingurumen 
Eraginaren 
Azterlana

Sistemaren ingurumen-
inpaktua hobeto ezagutzea

- Ingurumen-ezagutza hobetzeko 
proposatutako hobekuntza-jardueren 
argitasuna eta garrantzia (% 10)

10

9.3. Dirulaguntzaren zenbatekoaren kalkulua

 Balorazio-batzorde teknikoak onartzen den eskaera bakoitzean aurkeztutako aurrekontu osoaren azterketa egingo du, 
eta 5. oinarrian adierazitako kostu-hautagarritasunaren irizpideak eta 6. oinarrian adierazitako mugak aplikatu ondoren, 
onartutako eskaera bakoitzerako eman beharreko dirulaguntza osoa kalkulatuko du.

Ondoren, onartutako eskaeren balorazioaren emaitzak kontuan hartuta, 9.2 oinarrian ezarritako irizpideen arabera 
funtsak esleitzeko proposamena egingo da, irizpide teknikoetan lortutako azken puntuazioei dagokien lehentasun 
ordenaren arabera, eta kalkulu-metodologia honi jarraikiz:

I. Irizpide teknikoetan amaierako puntuazio handiena lortzen duen eskaera onartuari kalkulatutako dirulaguntza 
osoa esleituko zaio, oinarri hauetan ezarritako irizpideak, mugak eta murrizketak aplikatu ondoren.

II. Funts soberakinik baldin badago, amaierako bigarren puntuazio handiena lortzen duen eskaera onartuak 
zenbateko hauetatik txikiena jasoko du:

a. Puntuazio-hurrenkeraren arabera aurretik geratu den proposamenari egindako diru-esleipenaren 
ondoren geratzen diren funtsak. 

b. Eskaera horretarako kalkulatutako dirulaguntza osoa.
III. II. urratsa errepikatu egingo da dauden eskabide guztietarako, betiere laguntzen programa honetan dagoen 

aurrekontu osoa agortu ez bada.

10. Ebazpena, jakinarazpena eta publikotasuna

10.1. Behin-behineko eta behin betiko ebazpenaren proposamena

Baloraziorako-batzorde teknikoak prozeduraren behin-behineko ebazpen-proposamen arrazoitua aurkeztuko dio EEEko 
zuzendari nagusiari. Ebazpen-proposamen arrazoituak honako hauek bilduko ditu gutxienez: 

a) Onartzeko proposatzen diren eskaeren zerrenda, horietako bakoitzak lortutako puntuazioa, oinarri hauen arabera 
kalkulatutako kostu diruz lagungarriak eta proposatutako laguntzaren zenbatekoa. 

b) Deialdiaren baldintzak ez betetzeagatik ezesten diren eskaeren zerrenda eta ezesteko proposamenaren arrazoiak. 

EEEko zuzendari nagusiak, espedientea eta Balorazio-batzorde teknikoak aurkezten dion proposamena ikusita, laguntzak 
emateko behin-behineko ebazpen-proposamena egingo du. Ebazpen hori eskatzaileei jakinaraziko zaie, eta jakinarazpen 
horrek jakinarazpenaren ondorioak izango ditu, 39/2015 Legearen 45. artikuluan xedatutakoarekin bat etorriz. Behin-
behineko ebazpen horrek ez du inolako eskubiderik ematen onuradunaren alde EEEren aurrean.

Behin-behineko ebazpen-proposamena jakinarazi eta biharamunetik aurrera hamar (10) egun balioduneko epean, 
eskatzaileek egokitzat jotzen dituzten alegazioak aurkeztu ahal izango dizkiote EEEri.

Alegazioak aztertu ondoren, behar izanez gero, eta 9. oinarrian adierazitako metodologiari jarraituz eskabideak sailkatzeko 
eta hautatzeko prozesua berriro eginez, eta DLOren 24. artikuluaren 4. apartatuan xedatutakoa kontuan hartuta, EEEk behin 
betiko ebazpen-proposamena egingo du. Proposamen hori interesdunei jakinaraziko zaie, proposamena jakinarazi eta 
hurrengo egunetik hasita hamabost (15) egun balioduneko epean, erakunde esleipendunek onartu egin dutela jakinarazi 
dezaten. Ildo horretatik, laguntza eman izanaren jakinarazpena jaso eta hamabost (15) egun balioduneko epean onuradunak 
ez badio berariaz eta idatziz laguntzari uko egiten, laguntza onartzen duela ulertuko da, bai alderdi ekonomikoari 
dagokionez, bai ebazpenean jasotako gainerako baldintzei dagokienez, bai laguntzetarako deialdi honi dagokionez.

Behin betiko ebazpen-proposamenaren arabera dirulaguntza jaso duen eskaeraren batek edo batzuek dirulaguntzari uko 
egiten badiote, EEEk erabakiko du, beste deialdi bat egin beharrik gabe, onuradun izan ez diren eskaera(k) behin betiko 
ebazpenean onuradun gisa sartzea, hala badagokio, metodologia honi jarraikiz:

 EEEk erabakiko du onartutako eskaerei, hau da, onuradun gisa proposatu ez direnei dirulaguntza ematea, edo, hala 
badagokio, atzera egin edo uko egin zuen eskaeraren ondorengo eskaera onuradunei partzialki esleitutako laguntzaren 
zatia osatuko du, puntuazio handienetik txikienera, betiere, eskaera onuradunetako batek edo batzuek atzera eginez 
edo uko eginez, programan onartutako eskaeretako bati gutxienez erantzuteko kreditu nahikoa eskuragarri badago. 

Gainera, esleipen berri horretarako 6.1 oinarrian ezarritako mugak hartuko dira kontuan. 

Azaroaren 17ko 38/2003 Legearen 24.6 artikuluaren arabera, behin-behineko eta behin betiko ebazpen-proposamenek ez 
dute proposatutako onuradunaren aldeko eskubiderik sortzen, harik eta dirulaguntza emateko behin betiko ebazpena 
jakinarazi arte.

10.2. Behin betiko ebazpena

EEEk ebatziko du prozedura, eta ebazpena hartuko du, DLOren 25. artikuluan aurreikusitakoarekin bat.

Ebazpenean, entitate eskatzailea edo dirulaguntza jaso duten entitate eskatzaileen zerrenda jasotzeaz gain, espresuki 
adieraziko da gainerako eskaerak ezetsi direla. Era berean, ebazpenean deialdiari buruzko informazio gehiago ere jasoko da, 
baita honako hau ere, gutxienez:

a) Egin beharreko jarduketak eta diruz lagundu daitezkeen kostuen zenbatekoa.
b) Aurreikusitako dirulaguntzaren zenbatekoa, onartutako kostu diruz lagungarrietan oinarrituta.
c) Diruz lagundutako proiektuaren xede diren jarduketak burutzearekin zerikusia duten eta nahitaez bete behar diren 

beste baldintza batzuk, aplikatzekoa den araudiak edo deialdiak berak eskatzen baditu.
d) Aukerako errekurtsoak jartzeko baldintzak.
e) Era berean, lankidetza-proposamenen bidezko laguntza-eskaeren kasuan, honako hauek ere adieraziko dira: enpresa-

taldea edo -elkartea osatzen duten erakunde onuradunak, dirulaguntzaren xede den jarduera garatzeko eta 
kudeatzeko izendatutako erakunde arduraduna eta kide bakoitzari dagokion dirulaguntzaren zenbatekoa.

EEEko zuzendari nagusiak ebazpena emango du eta behin betiko ebazpena jakinaraziko die eskatzaileei, Administrazio 
Publikoen Administrazio Prozedura Erkidearen urriaren 1eko 39/2015 Legean xedatutakoa betetzen dela bermatzeko 
bitartekoen bidez, gehienez ere sei (6) hilabeteko epean, eskabidea osorik eta zuzen aurkezten den egunetik hasita (39/2015 
Legearen 21.2 artikulua). Epe hori berariazko ebazpenik jakinarazi gabe bukatzen bada, eskatzaileek dirulaguntza eskaerak 
ezetsi direla ulertu beharko dute, 39/2015 Legearen 24.1 artikuluan ezarritako moduan.

Administrazio-bidea agortzen duen ebazpenaren aurka, eskatzaileak, aukeran, berraztertzeko errekurtsoa jarri ahal izango 
dio EEEko zuzendari nagusiari, hilabeteko epean, ebazpena jakinarazi eta hurrengo egunetik hasita, edo zuzenean 
administrazioarekiko auzi-errekurtsoa jarri ahal izango du, Bilboko administrazioarekiko auzien epaitegietan, bi hilabeteko 
epean, ebazpena jakinarazi eta biharamunetik hasita. Hori guztia 39/2015 Legearen 123. eta 124. artikuluetan eta 
Administrazioarekiko Auzien Jurisdikzioa arautzen duen uztailaren 13ko 29/1998 Legearen 46.1 artikuluan (aurrerantzean, 
«29/1998 Legea») ezarritakoarekin bat etorriz.

10.3. Laguntza emateko kontuan hartutako baldintzak aldatuz gero, eta, betiere, onuradun izateko dirulaguntzen araudian 
ezarritako gutxieneko baldintzak betetzen badira, dirulaguntza emateko ebazpena aldatu ahal izango da, dirulaguntza 
arautzen duen araudian ezarritako moduan (1/1997 Legegintzako Dekretuaren 49.2 artikulua eta DLOren 19.4 artikulua).

10.4. Jarduketek eskabidea egiten den unean aurkeztutako memoria deskribatzaile tekniko-ekonomikoan jasotakoak izan 
behar dute. EEEk baimena eman dezake haietan aldaketak egiteko, baldin eta aldez aurretik erakunde horri eskatu bazaizkio 
eta erakunde onuradunak edo erakunde arduradunak guztiz justifikatu baditu, amaitu aurretik, eta ez badira indargabetzen 
izaera eta helburuak, ezta hirugarrenei kalterik egiten ez bazaie.

Jarduera bat porrot teknikoarekin amaitzen bada, hau da, garatzen ari den bitartean, edo amaitzen denean, akats tekniko 
konponezinak ikusten badira eta, ondorioz, laguntza-eskabidean aurkeztutako txosten tekniko-ekonomikoan aurreikusitako 
helburu guztiak bideraezinak badira, erakunde onuradunak edo erakunde arduradunak laguntza emateko administrazio-
ebazpena aldatzeko eskatu ahal izango dio EEEri, egin duen jarduketaren zatiari egokitzeko. Energiaren Euskal Erakundeak 
eskaera hori onartu ahal izango du, baldin eta erakunde onuradunak edo erakunde arduradunak erabat justifikatzen badu.

10.5. Azkenik, laguntza-programa amaitzean, eta abenduaren 9ko 19/2013 Legean, gardentasunari, informazio publikoa 
eskuratzeari eta gobernu onari buruzkoan (aurrerantzean, «19/2013 Legea») eta DEOan jasotakoarekin bat etorriz, EEEk 
EHAAn eta bere Gardentasun Atarian argitaratuko ditu laguntza-programa honetaz emango diren dirulaguntzak, eta KEBi 
beharrezko informazioa helaraziko dio, honek Euskadiko Dirulaguntzen Erregistro Orokorrean argitaratu ditzan, kasu 
guztietan eskatzen diren legezko datuak adieraziz. 

11. Jarduketak egin izanaren justifikazioa eta laguntzen ordainketa

11.1.Laguntzaren onuradunek EEEren aurrean justifikatu beharko dute laguntzaren xede den jarduketa egin, fakturatu eta 
ordaindu izana, 11. oinarri honetako 2. eta 3. apartatuetan ezarritako epeetan eta moduan, 6. oinarrian adierazitako 
aplikazio informatikoaren bidez.

11.2.Laguntzak saiakuntza-programa planifikatuaren garapenaren eta ordainketa-mailaketa honen arabera ordainduko 
dira:

a)  Onuradunaren iritziz, 1. mugarriaren ordainketa aurreratua eskatu ahal izango da (ebatzitako dirulaguntza osoaren % 
15), baldin eta aldez aurretik baldintza hauek guztiak betetzen badira: 

- Onuradunak dirulaguntza onartzea.
- Aurrerakina Espainian finkatuta dagoen banku edo beste finantza-erakunde batek bermatzea. Bermea EEEk 

emandako ereduari lotuko zaio eta aurrerakinaren zenbatekoaren % 100 bermatuko du. 
- Aurrerakina dirulaguntzaren xede den proiektuaren gastuak ordaintzeko soilik erabiltzea eta behar bezala 

justifikatzea. 
- Aurrerakin honen onuradunak egiaztatu beharko du lehenago emandako beste edozein aurrerakin itzuli beharra 

ordainduta daukala.

EEEk aurrerakina onuradunak adierazitako banku-kontuan ordainduko du, adierazitako baldintza guztiak bete ondoren. 

b)  Laguntzaren gainerako ordainketak mugarrien betetze-mailaren arabera eta emandako laguntzaren gehieneko 
ehunekoaren arabera egingo dira, taula honetan adierazitakoari jarraituz, mugarri horiei lotutako jarduerak edo faseak 
egin direla, horiek fakturatu direla eta benetan frogatutako gastuak ordaindu direla agiri bidez justifikatu ondoren.

Horri dagokionez, 2. eta 3. mugarriei dagozkien zenbatekoak aurrerakin gisa ordaintzeko, aurreko 11.2.a) apartatuan 
azaldutako baldintza guztiak bete beharko dira.

Mugarria
Ordaindu beharreko laguntzaren 

ehunekoaren muga, betiere mugarria 
behar bezala betetzen bada

Mugarria lortzeko behar den 
ebidentzia

1. zk. - Proiektuaren hasiera % 15 -

2. zk. - Prototipoaren 
fabrikazioa/mihiztadura osatuta % 40

Prototipoaren fabrikazioa/mihiztadura 
egiaztatzeko txostena, saiakuntza-
azpiegiturak egina

3. zk. - Lortutako instalaziorako 
baimena % 60

Ziurtagiri bat, saiakuntzen 
azpiegiturak formalizatua, honako 
hauek frogatzen dituena:
1.- Saiakuntzen eremuan gailua 
instalatzeko behar diren baimenak 
lortu dira
2.- Saiakuntza-azpiegitura 
proiektuaren zati gisa erabiltzeko 
kontratu-akordioak formalizatu dira

Mugarria
Ordaindu beharreko laguntzaren 

ehunekoaren muga, betiere mugarria 
behar bezala betetzen bada

Mugarria lortzeko behar den 
ebidentzia

4. zk. - Gailua saiakuntza-eremuan 
instalatzea % 75

Ziurtagiria, saiakuntza-azpiegiturak 
formalizatua, gailua saiakuntza-
eremuan instalatu dela egiaztatzen 
duena

5. zk. - Proiektuaren amaiera % 100 
Entseguen azpiegiturak emandako 
ziurtagiria, saiakuntzak amaitu direla 
egiaztatzen duena

11.3 . 11. oinarri honetako 2. apartatuko a) epigrafea izan ezik, 2. apartatuan adierazitako beste edozein zenbateko ordaindu 
aurretik, erakunde onuradunak edo erakunde arduradunak agiri hauek aurkeztu beharko ditu EEEn:

a) Dokumentazio administratiboa

 Mugarria lortu dela jakinaraztea, EEEk emandako ereduaren arabera.

 Erantzukizunpeko aitorpena, onuradunak edo haren legezko ordezkariak sinatua, non adieraziko baita jarduketaren 
onuradunak:

 Ez daudela DLOren 13.2 eta 13.3 artikuluetan aurreikusitako egoeretan; 2. azpiprogramako eskatzaileek, berriz, 
egiaztatu beharko dute ez daudela DLOren 13.3 bis artikuluko egoeraren batean. 

Onuradunek berariaz aipatuko dute ez dutela beste dirulaguntza edo laguntza batzuk itzultzeko obligaziorik, edo, 
hala badagokio, beste dirulaguntza edo laguntza batzuk itzultzeko betebeharrak behar dituztela, Ekonomia eta 
Ogasuneko sailburuaren 2023ko otsailaren 13ko Aginduaren 4. eta 7. artikuluetan ezarritakoaren arabera.

 z daudela Euskal Autonomia Erkidegoko Ogasun Nagusiaren Antolarauei buruzko Legearen testu bategina 
onartzen duen azaroaren 11ko 1/1997 Legegintzako Dekretuaren 50.5 artikuluan aurreikusitako inguruabarren 
batean. 

 Ez daudela Euskal Autonomia Erkidegoko Administrazioak (administrazio orokorra, instituzionala eta organismo 
autonomoak) emandako izaera bereko laguntzen edo dirulaguntzen esparruan hasi eta oraindik izapidetzen ari 
den itzulketa- edo zehapen-prozeduraren batean.

 Zerga-arloko betebeharrak eta Gizarte Segurantzarekikoak eguneratuak dituztela, DEOren 22. artikuluan 
ezarritakoaren arabera. Laguntza eskaera aurkezteak berekin ekarriko du eskatzaileak baimena ematea organo 
emaileari DEOren 18. eta 19. artikuluetan aurreikusitako inguruabarrak ziurtagiri telematikoen bidez zuzenean 
egiazta ditzan. 

Hala ere, eskatzaileak espresuki ukatzen ahal dio baimena organo emaileari, eta, orduan, erantzukizunpeko 
aitorpenaz gain, zerga-betebeharrak egunean dituela egiaztatzen duen zerga-ziurtagiria, Gizarte 
Segurantzarekiko betebeharrak betetzen dituela egiaztatzen duen ziurtagiria eta egoitza fiskalaren zerga-
ziurtagiria ere aurkeztu beharko ditu.

Egiaztatze horren ondorioetarako, Ekonomia eta Ogasuneko sailburuaren 2023ko otsailaren 13ko Aginduan, 
zerga-betebeharrak eta Gizarte Segurantzarekikoak betetzen direla egiaztatzeari buruzkoan, eta dirulaguntzak 
itzultzeari buruzkoan, xedatutakoari ere jarraituko zaio, Euskadiko Aurrekontu Orokorren kargura ematen diren 
laguntzen eta dirulaguntzen esparruan.

 Ez dutela jarduera edo helburu bererako beste laguntzarik eskatu edo jaso. Eskatu edo jaso badira, eskatutako 
edo lortutako laguntzaren zenbatekoa adieraziko da, baita laguntza eman duen administrazio, erakunde edo 
entitate publikoa ere. Bestelako laguntzarik jasoz gero, eskaera egunean beste erakunde batzuek emandako 
laguntzen aldeko ebazpenen kopia aurkeztu beharko da.

 Ez daudela EBk hartutako erabakiz zehatuta, ez daudela krisian, krisian dauden enpresak salbatzeko eta 
berregituratzeko Estatuko laguntzei buruzko Erkidegoko Jarraibideetan ezarritakoaren arabera (Batzordearen 
2014/C 249/1 Komunikazioa, 2014ko uztailaren 31koa), eta ez daudela berreskuratzeko agindu baten mende, 
aurretik emandako edozein laguntza edo dirulaguntzari dagokionez, laguntza hori legez kanpokotzat edo barne-
merkatuarekin bateraezintzat jotzeagatik, edo emakidan esleituta dauzkan betebeharrak ez betetzeagatik.

 Beren helburu soziala edo jarduna ez dela, osorik edo zati batean, armak ekoitzi, merkaturatu eta finantzatzea  
(Herrialde pobreekiko Justizia eta Elkartasun Gutunari buruzko abenduaren 28ko 14/2007 Legea).

 Ez daudela sartuta artikulu hauetan jasotako inguruabar eragozleetan: Ekonomia zirkular baterako hondakinei 
eta lurzoru kutsatuei buruzko apirilaren 8ko 7/2022 Legearen 109.4 artikuluan; Euskadiko Ingurumen 
Administrazioari buruzko abenduaren 9ko 10/2021 Legearen 16. artikuluan, eta Trans eta LGTBI pertsonen 
Berdintasun Erreal eta Eraginkorrerako otsailaren 28ko 4/2023 Legearen 82. artikuluan.  

 Erantzukizunpeko aitorpena, honako hauek bermatzen dituena:

 Aukera berdintasunaren eta bereizkeriarik ezaren baldintzei buruzko arau nazionalak eta Europar Batasunekoak 
betetzea, horrelako jarduketei aplikatzekoak;

 Estatuko eta Europar Batasuneko ingurumen-arauak eta garapen iraunkorrari buruzkoak betetzea; eta
 Iruzurraren aurkako neurri eraginkorrak eta proportzionalak aplikatzea laguntzaren xede den proiektuaren 

kudeaketa esparruan, pertsona fisikoentzat izan ezik.

 Egindako jarduerei buruzko eskaeren eta/edo kontratuen zerrenda, taula formatuan sailkatua eta onuradunak 
sinatua. Eskaera edo kontratu bakarra badago, ez da beharrezkoa zerrenda sailkatu hori. Datu hauek jaso beharko 
ditu, gutxienez: eskaintzailearen izena, eskaintza-zenbakia, eskaintzaren data, kontzeptua, eskaintzaren zerga-
oinarria (BEZik gabe), hornitzailearen izena, eskaera-zenbakia, eskaera-data, eskaeraren zerga-oinarria (BEZik gabe), 
eta eskatutako zenbateko osoa, BEZa barne.

 Onuradunaren eta enpresa kontratistaren artean sinatutako kontratua(k); partida ekonomikoak zehatz-mehatz eta 
xehatuta aurkeztu behar dira. Ez da onartuko inolako kontraturik, partida ekonomiko erantsiak dituenik, azterlaneko 
partida ekonomiko garrantzitsuak bereiztea eragozten badute.

 Egindako jarduerak justifikatzen dituzten fakturak (kopia autentikoak). Onuradunak 2.1 oinarrian adierazi bezala egin 
beharko ditu, banakatuta aurkeztuko dira, partida bakoitzaren arabera sailkatuko dira, eta laguntza-programa hau 
eskatu eta hurrengo egunetik 2025eko abenduaren 31ra arteko data izango dute.

 Fakturen ordainketa frogatzen duten agiriak, honako hauek identifikatzeko aukera emango dutenak: laguntzaren 
azken hartzailea, ordainketa jasotzen duen hirugarrena, ordainketa eguna (balio-data) eta laguntzaren xede den 
jarduketa identifikatzeko behar diren datuak.

 Egindako inbertsio hautagarriari dagozkion fakturen eta haien bankuko ordainagirien zerrenda, taula-formatuan 
sailkatua eta onuradunak sinatua. Faktura eta ordainagiriok bat etorri behar dute aurkeztutako aurrekontu eta 
kontratuekin. Datu hauek jaso beharko ditu zerrendak, gutxienez: jaulkitzailearen izena, faktura.zenbakia, fakturaren 
data, kontzeptua, zerga-oinarria (BEZik gabe), zenbateko osoa BEZarekin, ordainketa-data eta ordaindutako 
zenbatekoa (BEZarekin).

b) Dokumentazio teknikoa

 11. oinarri honetako 2. puntuan zehaztutako apartatuen arabera, entitate onuradunak edo entitate arduradunak 
apartatu bakoitzerako zehazten den dokumentazioa aurkeztu beharko du.

- 2. mugarria justifikatzeko, egindako jardueren likidazio partziala egin behar da, laguntza eskabidean aurkeztutako 
memoria deskriptibo tekniko-ekonomikoaren arabera. Justifikazio horretan, honako hauek jasoko dira:

 Egindako jarduketak.
 Proiektuaren helburu orokorrekiko aurrerapen-maila eta eskabidean aurkeztutako proiektuaren memoria 

deskribatzailean planteatutako lanen gauzatzea, arriskuaren azterketa eguneratua barne.
 Erregistratutako aldaketak, halakorik bada, eta behar diren azalpenak.
 Egindako jardueren aurrekontua, partidaka.
 Azpikontratatutako jarduerak garatzeko sinatu diren kontratu, hitzarmen, akordio eta abar betetzen direla 

egiaztatzen duen txostena.
 Prototipoaren fabrikazioa/mihiztadura egiaztatzeko txostena, saiakuntza-azpiegiturak emana.

- 3. mugarria justifikatzeko, egindako jardueren likidazio partziala egin behar da, laguntza eskabidean aurkeztutako 
memoria deskriptibo tekniko-ekonomikoaren arabera. Justifikazio horretan, honako hauek jasoko dira:

 Egindako jarduketak.
 Proiektuaren helburu orokorrekiko aurrerapen-maila eta eskabidean aurkeztutako proiektuaren memoria 

deskribatzailean planteatutako lanen gauzatzea, arriskuaren azterketa eguneratua barne.
 Erregistratutako aldaketak, halakorik bada, eta behar diren azalpenak.
 Egindako jardueren aurrekontua, partidaka.
 Azpikontratatutako jarduerak garatzeko sinatu diren kontratu, hitzarmen, akordio eta abar betetzen direla 

egiaztatzen duen txostena.
 Ziurtagiria, saiakuntzen azpiegiturak formalizatua. Bertan egiaztatu behar da gailua saiakuntzen arloan 

instalatzeko behar diren baimenak lortu direla eta saiakuntzen azpiegitura erabiltzeko kontratu-akordioak 
formalizatu direla egiaztatu behar da.

- 4. mugarria justifikatzeko, egindako jardueren likidazio partziala egin behar da, laguntza eskabidean aurkeztutako 
memoria deskriptibo tekniko-ekonomikoaren arabera. Justifikazio horretan, honako hauek jasoko dira:

 Egindako jarduketak.
 Proiektuaren helburu orokorrekiko aurrerapen-maila eta eskabidean aurkeztutako proiektuaren memoria 

deskribatzailean planteatutako lanen gauzatzea, arriskuaren azterketa eguneratua barne.
 Lortutako emaitza kuantitatiboak eta haien balorazioa.
 Erregistratutako aldaketak, halakorik bada, eta behar diren azalpenak.
 Egindako jardueren aurrekontua, partidaka.
 Azpikontratatutako jarduerak garatzeko sinatu diren kontratu, hitzarmen, akordio eta abar betetzen direla 

egiaztatzen duen txostena.

- 5. mugarria justifikatzeko, egindako jardueren azken likidazioa egin behar da, laguntza eskabidean aurkeztutako 
memoria deskriptibo tekniko-ekonomikoaren arabera. Justifikazio horretan, honako hauek jasoko dira:

 Egindako jarduketak.
 Lortutako emaitza kuantitatiboak eta haien balorazioa.
 Erregistratutako aldaketak, halakorik bada, eta behar diren azalpenak.
 Egindako jardueren aurrekontua, partidaka.
 Azpikontratatutako jarduerak garatzeko sinatu diren kontratu, hitzarmen, akordio eta abar betetzen direla 

egiaztatzen duen txostena.
 Entseguen azpiegiturak emandako ziurtagiria, saiakuntzak amaitu direla egiaztatzen duena.

Ordainketa eskabidearekin batera aurkezten diren agiri guztiak gaztelaniaz, euskaraz edo ingelesez aurkeztu beharko dira.

2. apartatuan azaldutako mugarrietako bat lortzeko, onuradunak aipatu mugarriari dagokionez egindako jarduketei buruzko 
frogagiriak aurkeztu ahalko ditu. 

Onuradunak edo haren legezko ordezkariak ekitaldi bakar batean eta osorik aurkeztuko ditu agiriak. Horrela, aurkeztutako 
justifikazio-dokumentazioa osatu gabe badago, akastuna bada, edo postaz edo aurrez aurre aurkeztu bada, laguntzaren 
onuradunari hamar (10) egun balioduneko epea emango zaio, zuzenketa eskatzeko idazki baten bidez, laguntzaren 
onuradunak akatsak zuzentzeko jakinarazpena jasotzen duenetik hasita (39/2015 Legearen 68. artikulua).

EEEk ez du inola ere luzatuko frogagiriak behin betiko aurkezteko epea (2026ko urtarrilaren 15a). Justifikazioa apartatu 
honetan ezarritako epean aurkezten ez bada, dirua itzuli beharko da, bai eta DLOn ezarritako gainerako erantzukizunak bete 
ere.

Eskatutako dokumentazioa jasotakoan, aztertu egingo da. Aurkeztutako dokumentazioaren balorazioa positiboa bada, EEEk 
laguntza ordainduko du.

Nahiz eta inbertsioa egin eta programa honen helburua bete, aurkeztutako frogagiriak egiaztatu ondoren ikusten bada 
amaierako dirulaguntzaren zenbatekoak hasieran emandakoa baino txikiagoa izan behar duela, dirulaguntza hein batean 
ezeztatzeko espedientea irekiko da.

Aldiz, onuradunak justifikazio-betebeharra betetzen ez badu 11. oinarri honetan ezarritako eran, edo oinarri hauetan 
eta/edo dirulaguntzen arloan ezarritako araudian jasotako baldintzetan, EEEk laguntza osorik edo partez ezeztatzeko 
espedientea irekiko du, oinarri hauetan adierazitako mailakatze-irizpideei jarraikiz eta proportzionaltasun-printzipioaren 
arabera. 

Laguntza ezeztatzen den kasu horietan, laguntza kobratzeko eskubidea galdu dela deklaratuko da, TRLPOHPVen 53. 
artikuluan ezarritakoarekin bat. 

11.4 Onuradunak (edo, hala badagokio elkarteko kideek) adierazitako banku-kontuan ordainduko du EEEk dirulaguntza, 11. 
oinarri honetako 2. puntuan ezarritako mailakatzearen arabera, eta diruz lagundutako jarduerak eta egindako gastuak egin 
direla egiaztatzeko agiriak EEEri aurkeztu ondoren. 

Administrazio orokorrak eta instituzionalak edo organismo autonomoek eta/edo EEEk emandako izaera bereko laguntzei 
edo dirulaguntzei dagozkien kopuruak itzultzeko dituzten onuradunek ezin izango dute laguntzaren ordainketa jaso. Kasu 
horretan, bidezkoa izanen da jakitea eta aztertzea sortutako dirua itzultzeko betebeharra borondatez ordaintzeko epean 
edo bide exekutiboan dagoen.

Onuradunak dirulaguntzak itzultzeko obligazioen ordainketan egunean daudela ulertuko da, baldin eta ez badute zorrik 
administrazio emailearekin epe exekutiboan dirulaguntzak itzultzeagatik, edo, premiamendu-bidea erabiltzea bidezkoa ez 
den onuradun edo erakunde laguntzaileen kasuan, borondatezko epean erantzun gabeko zorrik. 

Era berean, onuradunak dirulaguntzak itzultzeko obligazioen ordainketan egunean daudela ulertuko da zorrak geroratuta 
edo zatikatuta daudenean, edo itzulketa-ebazpena inpugnatzean etetea erabaki denean (DEOren 21. artikulua).

EEEk beharrezkotzat jotzen dituen informazio eta dokumentazio osagarriak eska diezazkioke eskatzaileari, laguntzaren 
justifikazioa behar bezala aztertzeko.

12. Espedientearen eta diruz lagundutako jarduketen egiaztapen dokumentala

Dirulaguntzaren xede den jarduketa benetan egin dela eta oinarri hauetan aurreikusitako gainerako betebeharrak bete 
direla egiaztatzeko, EEEk diruz lagundutako proiektuei buruzko egiaztapenak egingo ditu, eta egindako inbertsioen argazki 
adierazgarriak atera ahal izango ditu, bai eta EEEk laguntzen xedea fiskalizatzeko bere eginkizunetan beharrezkotzat jotzen 
dituen agiri osagarri guztiak eskatu ere. 

Dirulaguntzaren xede den jarduketaren inbertsioak «in situ» egiaztatzea beharrezkotzat jotzen bada, onuradunek EEEren 
aldez aurreko jakinarazpena jasoko dute, eta erraztasunak eman beharko dizkiote egiaztapena egin dezan.

EEEk inbertsioak «in situ» egiaztatuko direla jakinarazi ondoren, jakinarazi eta hurrengo bi asteetan ezin badu egiaztapena 
egin EEErekin zerikusirik ez duten arrazoiengatik, erakunde onuradunari edo erakunde arduradunari idatziz jakinaraziko zaio 
hamabost (15) egun balioduneko epea duela inbertsioak «in situ» egiaztatzeko beste data bat zehazteko. Bestela, EEEk 
laguntzaren zenbateko osoa ezeztatzeko espedientea irekiko du.

Inbertsioak «in situ» egiaztatzean jasotako informazioa aztertu ondoren, hasieran emandako dirulaguntzaren zenbatekoak 
txikiagoa izan behar duela ondorioztatuz gero, edo dirulaguntza ematea bidezkoa ez bada, EEEk, hurrenez hurren, laguntza 
partez edo osorik ezeztatzeko espedientea hasiko du, eta, hala badagokio, laguntzaren zati bat edo laguntza osoa itzultzeko 
eskatuko du, lege- eta zehapen-neurrien kalterik gabe.

13. Onuradunen betebeharrak

Laguntza-deialdi honen bitartez arautzen diren laguntzen onuradunek betebehar hauek izango dituzte:

a) DLOren 14. eta 46. artikuluetan eta 1/1997 Legegintzako Dekretuaren 50.2. artikuluan xedatutakoak.

b) Emandako dirulaguntza onartzea. Dirulaguntza eman zaiola jakinarazten dion agiria jaso eta hamabost (15) egun 
balioduneko epean berariaz eta idatziz uko egiten ez badio onuradunak, ulertuko da onartu duela dirulaguntza deialdi 
honetan zein ebazpenean ezartzen diren baldintza ekonomikoen eta gainerakoen arabera.

c) Dirulaguntza zertarako eman zaion, horretarako erabiltzea. Dena dela, ez da baztertzen EEEk oniritzia ematea jarduerak 
egitean gertatzen diren aldakuntzei. Nolanahi ere, aldaketa horiek behar bezala justifikatu beharko dira. Horretaz gain, 
EEEren aurretiazko baimena ere eduki beharko dituzte aldaketa horiek. 

d) Kontrol Ekonomiko Bulegoari eta Herri Kontuen Euskal Epaitegiari ematea eskatzen dioten informazioa, deialdi honen 
arabera emandako laguntzak kontrolatzen dihardutela.

e) Beste administrazio, erakunde publiko edo pribatu bati helburu bererako eskatutako edo haiek emandako 
dirulaguntzaren berri ematea EEEri.

f) Garatuko den egitasmoei lotutako jarduerek indarrean dagoen legeria edo araudia bete beharko dute. Horretaz gain, 
instalazioen osagaiek dagokion erakunde eskudunaren homologazioa eduki beharko dute. Beraz, onuradunak onartzen 
du egitasmoak erabat beteko duela aplikatu behar zaion indarreko araudi teknikoa, hirigintzakoa eta bestelakoa.

g) Baimena ematea EEEri, edo hark izendatutako pertsonari, proiektuaren garapena osatzen duten lanetara eta proiektu 
horri lotutako bestelako dokumentaziora sarbide librea izateko.

h) Dirulaguntza ematearekin zerikusia duen edozein aldaketa objektibo zein subjektiboren berri ematea EEEri, eta 
dirulaguntzaren xedea fiskalizatzeko eginkizunetan ari dela eskatzen zaion informazio guztia ematea.

i) Onuradunek kontabilitate banatua edo bereizia izan beharko dute dirulaguntzaren xede den jarduerarekin zerikusia 
duten transakzio guztietarako.

j) Dirulaguntzaren onuraduna enpresa bat denean, merkataritza-eragiketetan egindako gastu diruz lagungarriak 
sektoreko araudi aplikagarrian ordaindu beharko dira, edo, halakorik ezean, Merkataritza-eragiketetan 
berankortasunaren aurkako neurriak ezartzen dituen abenduaren 29ko 3/2004 Legean ezarritako epeetan.

k) Egindako jarduketaren jatorrizko justifikazio-agiriak eta jasotako dirulaguntzaren aplikazioari buruzko jatorrizko agiriak 
gordetzea, behar diren egiaztapen-, kontrol- eta fiskalizazio-jarduketak egin ahal izateko. Europako funtsei aplikatu 
beharreko araudian xedatutakoari jarraituz jarriko dira eskuragarri dokumentuok.

l) Jarraian, EEE Energiaren Euskal Erakundearen informazio- eta komunikazio-betekizunak edo -baldintzak behar bezala 
betetzeko jarraibideak zehazten dira, hain zuzen ere dirulaguntzen onuradunek era efektiboan bete ditzaten 
dirulaguntza publikoa jasotzeari lotutako betebeharrak.

Egingo diren informazio- eta komunikazio-ekintza eta -jarduera guztietan, onuradunek adieraziko dute Energiaren Euskal 
Erakundearen laguntza jaso dutela. Horretarako:

 Paperean, webguneetan, app-etan edo ikus-entzunezkoen formatuan egiten den jarduera orok berariazko aipamen 
edo erreferentzia hau eduki beharko du: proiektu hau diruz lagundu da Energiaren Euskal Erakundearen laguntza 
programaren barruan. Gainera, Energiaren Euskal Erakundearen logotipoa jasoko da.

 Hedabideetan diruz lagundutako proiektua sustatzeko egindako komunikazio-jarduera guztiak Energiaren Euskal 
Erakundearekin era koordinatuan eta horri haien berri emanez egingo dira.

 Diruz lagundutako instalazioak edo prototipoak Energiaren Euskal Erakundearen logotipoa eduki beharko du, leku 
nabarmen eta ageriko batean, jarriko den material edo azaleraren araberako tamaina eta eskala egokian. Energiaren 
Euskal Erakundearen logotipoarekin batera beste batzuk erakutsiz gero, EEErena, gutxienez, gainerakoen artean 
altuera eta zabalera handiena izango duenaren parekoa izango da.

m)  Gauzatutako eta diruz lagundutako jardueraren ondoriozko informazioa EEEren eskura jartzea, haren emaitzak 
zabaltzeko xedez, alde biek aurretik adostuta.

14. Ez-betetzeak eta dirua itzultzea

Deialdi honetan eta gainerako arau aplikagarrietan ezarritako baldintzak eta, hala badagokio, laguntza emateko ebazpenean 
ezartzen diren baldintzak betetzen ez badira, ez-betetzeari buruzko espedientea egin ondoren, dirulaguntza partzialki edo 
osorik ezeztatuko da, eta laguntza eta berandutze-interesak EEEri itzuli beharko zaizkio, alde batera utzi gabe legezko 
ekintzak eta zehapenak, hala xedatuta baitago 1/1997 Legegintzako Dekretuan eta abenduaren 17ko 698/1991 Dekretuaren 
II. tituluan (dekretu horren bidez, EAEko Aurrekontu Orokorren kargurako dirulaguntzen bermeen eta itzulketen araubide 
orokorra arautzen da, eta kudeaketan parte hartzen duten erakunde laguntzaileen betekizunak, araubidea eta betebeharrak 
ezartzen dira).

Oinarri hauetan eta DLOren 37. artikuluan horrela ezarritako kasuetan, onuradunak jasotako diru kopurua osorik edo partez 
itzuli beharko du, eta dirulaguntzen arloan dagokion berandutze-interesa eskatuko zaio, dirulaguntza ordaintzen denetik 
dirua itzuli beharra erabakitzen den egunera artekoa. Dirua partez itzuli behar denean, DLOren 37.2 artikuluan ezarritako 
mailakatze-irizpideei jarraituko zaie, kasu bakoitzean programa honetan aurreikusitako helburuen betetze-maila kontuan 
hartuta.

EEEko zuzendari nagusiari dagokio ezeztatze-espedienteak hasi eta ebaztea eta, hala badagokio, dirulaguntzak partez edo 
osorik itzularaztea.

15. Eskatzaileentzako informazio-klausula

DATUAK BABESTEARI BURUZKO INFORMAZIOA 
(Datuak Babesteari buruzko 2016/679 EB Erregelamendua betez)

Tratamenduaren erantzulea

Energiaren Euskal Erakundea (EEE)
IFZ: Q5150001E
Helbidea: Urkixo zumarkalea 36, 1. solairua, 48011, Bilbao (Bizkaia)
Tel.: 94 403 56 00
kontaktua DPD: dpd@eve.eus

Helburua

Dirulaguntza-eskaera aztertu eta kudeatzea, eta, hala badagokio, emakidaren ondorioz 
eskatzailearekin ezartzen den harremana aztertu eta kontrolatzea.
Datuak helburu estatistikoekin erabili ahalko dira.

Tratamenduaren legitimazioa 
eta kontserbazioa

Tratamendua beharrezkoa da interes publikoaren izenean edo tratamenduaren 
arduradunari emandako botere publikoen izenean burututako eginkizun bat betetzeko.
Informazioaren kontserbazioa: eskaera aztertzeko epearen eta aplikatu behar zaizkion 
lege-epeen barruan. Laguntza ematen bada, datuak emakida-espedientean bilduko dira, 
eta emakida indarrean dagoen bitartean kontserbatuko dira, eta, ondoren, aplikatu 
beharreko lege-epeen barruan.

Lagapenen hartzaileak Autonomia-erkidegoko edo tokiko, Estatuko edo Europar Batasuneko kontrol-erakunde 
eta -agintariak, arlo horretan eskumena dutenak.
Interesdunek datuak eskuratzeko, zuzentzeko, ezerezteko, transferitzeko eta mugatzeko 
edo aurka egiteko eskubideak erabil ditzakete, EEEko Datuak Babesteko Ordezkariaren 
atalari «datuak babesteko eskubideak baliatzeari» buruzko idazkia bidaliz, eskubide 
horiek dirulaguntzei buruzko araudian ezarritakoarekin bat etorriz baliatu daitezkeen 
neurrian.

Interesdunen eskubideak

Interesdunek eskubidea dute Kontrol Agintarien aurrean erreklamatzeko (Datuak 
Babesteko Euskal Bulegoa www.avpd.eus).

Onuradun orok konpromisoa hartzen du, EEEri kudeaketan parte hartzen duen edozein pertsona fisiko/juridikoren datu 
pertsonalak eman baino lehen eta, hala badagokio, laguntza-eskabidean adierazitako proiektua gauzatu baino lehen, 
pertsona fisiko/juridiko horri arestian azaldutakoaren berri emateko eta EEEri datu pertsonalak behar bezala lagatzeko 
aplika daitezkeen gainerako baldintzak betetzeko.

16. Azken xedapenak

1. EEEren erabakiak izaera administratiboa du, eta administrazioarekiko auzien epaitegiei dagokie EEEk kudeatzen dituen 
dirulaguntzekiko jurisdikzio-eskumena.

2. Garapen-bidean dauden itsasoko energia-teknologia berriztagarriak erakusteko eta balioztatzeko 2023ko laguntza-
programa honek emandako dirulaguntzari esker egiten diren jardueren irudiak erabiltzeko eskubidea du EEEk.

3. Onuraduna erantzule bakarra izango da laguntza-eskaeraren kudeaketan akatsak badaude edo informazioa eta 
dokumentazioa falta badira, eta horrek zuzenean eragiten badio laguntzaren eskaera baiesteari edo ezesteari eta/edo 
EEEk eman beharreko laguntzaren zenbatekoa zehazteari. Hori dela eta, laguntza emateko ebazpenean kontuan 
hartutako gastuaren igoerak ez du inola ere ekarriko laguntzaren zenbatekoa gorantz berrikustea.

4. Oinarri hauetan azaltzen diren dirulaguntzei honako hauetan xedatutakoa aplikatuko zaie:

 38/2003 Legea, azaroaren 17koa, Dirulaguntzei buruzko Lege Orokorra.
 887/2006 Errege Dekretua, uztailaren 21ekoa, Dirulaguntzei buruzko azaroaren 17ko 38/2003 Lege Orokorrari 

buruzko Erregelamendua onartzen duena.
 1/1997 Legegintzako Dekretua, azaroaren 11koa, Euskadiko Ogasun Nagusiaren Antolarauei buruzko Legearen 

testu bategina onartzen duena.
 Batzordearen 2014ko ekainaren 26ko EB 651/2014 Erregelamendua, zenbait dirulaguntza mota barne-

merkatuarekin bateragarriak jotzen dituena, Itunaren (DOUE 2014 L 187) 107. eta 108. artikuluen aplikazioaren 
ondorioz.

 39/2015 Legea, urriaren 1ekoa, Administrazio Publikoen Administrazio Prozedura Erkidearena.
 29/1998 Legea, uztailaren 13koa, Administrazioarekiko Auzien Jurisdikzioa arautzen duena.

 91/2023 Dekretua, ekainaren 20koa, Herritarrei arreta integrala eta kanal anitzekoa emateari eta zerbitzu publikoak 
baliabide elektronikoen bidez eskuratzeari buruzkoa.

 2023ko otsailaren 13ko Agindua, Ekonomia eta Ogasuneko sailburuarena, Zerga-betebeharrak eta Gizarte 
Segurantzarekikoak betetzen direla egiaztatzeari buruzkoa, baita dirulaguntzak itzultzeari buruzkoa ere, Euskadiko 
Aurrekontu Orokorren kargura ematen diren laguntzen eta dirulaguntzen esparruan.

 Tokiko, autonomia erkidegoko, Estatuko edo Europako beste edozein araudi, aplikagarri izan daitekeena.

